2004.10.27KO GOBERNU JUNTAK HARTUTAKO ERABAKIEN LABURPENA

1. Aurreko bilkurako akta onartzea (2004/09/22).

Gobernu Juntak aho batez ONARTU DU 2004ko irailaren 22an egin zuen ohiko bilerako aktaren zirriborroa.

2.- ZERBITZU OROKORRAK

2.1. 2005. ekitaldirako Kudeaketa Plana, Aurrekontua eta Plantilla Organikoa aurkeztea

1. Gobernu Juntako kideek dokumentu hauei aldaketa-proposamenak egiteko azken eguna azaroaren 12a izango da.

2. Gero, eta azaroko Gobernu Junta baino lehen, alkateekin bilera egitea, hasierako onarpen-erabakia prestatzeko, gero azaroko Gobernu Juntan onartu beharko dena.

3. Datozen ekitaldi ekonomikoetarako Ingurumen Zerbitzuko kostuen azterketa integrala egitea, Udalek kontzeptu honengatik hartzen dituzten tasak bateratu ahal izateko.

2.2. 2005. ekitaldirako tasak aldatzea
1. Hasierako onespena ematea Zerga Ordenantzak aldatzeko espedienteari:

a) Hondakin solido geldoen zabortegiko zerbitzua emateagatik kobratu beharreko tasa arautzen duen Zerga Ordenantzaren tarifa-eranskina aldatzea.

b) Abere-hiltegiko zerbitzua emateagatik tasen kopurua gehitzea.

c)  Garapen Ekonomikorako Agentziaren Enpresa Ekintzetarako Zentroaren erabilera esklusibo edo ustiapen berezirako tasak gehitzea.

2. AKEIko Transferentzi Plantan hiri-hondakinak bildu eta kudeatzeko zerbitzua emateko tasa ezartzea, eta hori arautuko duen Zerga Ordenantzari hasierako onespena ematea.

3. 30 lanegunez jendaurrean jartzea erabaki hauek eta honetarako bideratu diren espedienteak, interesatuek aztertu eta bidezkoak iruditzen zaizkien erreklamazioak aurkez ditzaten.

4. Hasierako erabaki hauek behin betiko onartutzat jotzea, beste erabaki baten beharrik gabe, epe horretan ez bada inolako erreklamaziorik aurkezten.

2.3. Azken bermeak itzultzea

- Aipaturiko azken berme horiek itzultzea.

2.4. Informatikari-postuaren balioespen edo balorazioa berrikustea

1. Hileko ordainsari hauek onartzea erdi-mailako informatika-teknikariarentzat

- Oinarrizko soldata:  890 € (B Taldea)

- Destino-osagarria:  349,11 € (18. maila).

- Osagarri espezifikoa:  907,25 €

2. 2004. urteko Lanpostu Zerrenda, 2004ko maiatzaren 26ko bilkuran onartua, aldatzea, ordainsari berri hauek sartu ahal izateko.

3. INGURUMENA

3.1. Pintura-hondakinak eta hondakin arriskutsuak eduki dituzten ontziak kudeatzeko kontratua esleitzea.

1. Bideratutako prozedura negoziatua baliozkotzat jotzea.

2. Kontratua EKONOR, S.A. enpresari esleitzea ondorengo prezioan: 

- Pintura-hondakinak kudeatzea: 0,76 €/kg, BEZ barne.

- Hondakin arriskutsuak eduki dituzten ontziak kudeatzea: 0,47 €/kg, BEZ barne.


3. Administrazio Klausulen eta Baldintza Teknikoen 18. klausulan zehazturiko ekintzak egin ditzan eskatzea esleipendunari.

4. Dagokion administrazio-kontratua izenpetzea.

3.2. MONDRAGON GOI ESKOLA POLITEKNIKOA-rekin Lankidetza Hitzarmena egitea “Ekosistema Sozio-Industrialak Ezartzeko Metodoaren Diseinua” ikerketa-proiektua garatzeko

- Aipaturiko Lankidetza Hitzarmena izenpetzea MONDRAGON GOI ESKOLA POLITEKNIKOA-rekin, “Ekosistema Sozio-Industrialak Ezartzeko Metodoaren Diseinua” ikerketa-proiektua garatzeko, proposaturiko testuaren arabera betiere. 

3.3. Ontziak Banatu eta Sailkatzeko Legazpiko Planta kudeatzeko Lankidetza Hitzarmena egitea.

- Lehen zerrendaturiko erakunde horiekin Ontziak Banatu eta Sailkatzeko Legazpiko Plantaren  kudeaketarako Lankidetza Hitzarmena izenpetzea, proposaturiko testuaren arabera.

3.4. “Epele handiagotzeko Y Proiektu-Separatako” lanak egiteko kontratua aldatzea

1. Bideratutako aldaketa-espedientea onartzea.

2. Aldaketa honen ondoriozko prezio-igoera onartzea, 19.530,54 €-koa guztira.

3. Igoera honi erantzuteko gastua onartzea.

4. Aldaketa hau formalizatzea, ekainaren 16ko 2/2000 Errege Dekretu Legegileak, Herri Administrazioen Kontratu Legearen testu bategina onartzen duenak, 54. artikuluan xedatutakoaren arabera.

5. Azken bermea berregokitzea.

3.5. Tokiko Agenda 21-en logoa egiteko lehiaketa

1. Aipatu lehiaketarako deialdia egitea.

2. Hori arautu behar duten oinarriak onartzea.

4. HILTEGIA

4.1. Hiltegiko kontratuen luzapena

1. Ez onartzea ABHILBA, S. Coop. Ltda. enpresak ardiak hil eta prestatzeko eskatu duen prezio-igoera.

Hileko abere-hiltzea 125 tona baino gutxiagokoa izatea gertatzen denerako egin duen eskaerari buruz, kasu hori, gertatzen den une berean aztertuko da.

2. Gorago aipaturiko hiru kontratuak urtebetez luzatzea berorietan ezarritako baldintzetan, Euskal Autonomia Erkidegoko KPI-k aurreko urtean izandako igoeraren arabera prezioak berrikusiz”.

4.2. Hiltegiko instalazio elektrikoa egokitzeko lanak esleitzea

- Gastua onartzea eta “Electricidad Bereya, S.A.L.” enpresari hiltegiko instalazio elektrikoa egokitzeko lanak, ATISAE (Asistencia Técnica Industrial, S.A.E.) delakoaren behe-tentsioko ikuskatze-txostenaren arabera egin beharrekoak, esleitzea 25.450,40 €-ko prezioan, BEZ barne.

4.3. M.A.R. hondakinak bildu eta tratatzeko zerbitzua emateko prozedura negoziatua

1. Bideratutako kontratazio-espedientea onartzea.

2. Gastua onartzea.

3. Kontratazio hau arautuko duten Administrazio Klausula Partikularren eta Baldintza Teknikoen Agiria onartzea.

4. Prozedura honetan parte hartzera ondorengo enpresak gonbidatzea:

- SEBERIA BILBAINA, S. COOP. LTDA.

- JUAN ALONSO E HIJOS, S.A.

5. GARAPEN EKONOMIKORAKO ESKUALDE-AGENTZIA

5.1. EEZ: moduluak erabiltzeko baimen-eskabide berriak

A) JOSE RAMON GARAI LARREA


- JOSÉ RAMÓN GARAI LARREA jaunari baimena ematea Arrasateko Enpresa Ekintzetarako Zentroaren MI-3 industri modulua, 123,34 m2-koa, berak bakarrik erabil dezan.  
B) RAFAEL GONZÁLEZ GARCIA

- RAFAEL GONZÁLEZ GARCIA jaunari baimena ematea Arrasateko Enpresa Ekintzetarako Zentroaren MI-4 industri modulua, 98,65 m2-koa, berak bakarrik erabil dezan.  

C) PEDRO MIGUEL JUEZ MARINA (SOLUCIONES AUTOMÁTICAS)

- PEDRO MIGUEL JUEZ MARINA jaunari baimena ematea Arrasateko Enpresa Ekintzetarako Zentroaren MI-6 industri modulua, 106,24 m2-koa, berak bakarrik erabil dezan.  

5.2. Enpresa Ekintzetarako Zentroaren Araudiaren aldaketa
1. Aipatu proposamena onartu eta aldaketa horiek sartzea.
2. Enpresa Ekintzetarako Zentroaren Araudiaren testu berriari hasierako onespena ematea, aipatu aldaketak bertan sartu ondoren.
3. Erabaki hau eta horretarako bideratu den espedientea jendaurrean ikusgai jartzea 30 lanegunez, iragarkia Mankomunitateko iragarki-taulan eta Gipuzkoako Aldizkari Ofizialean argitaratuz, interesatuek bidezko iruditzen zaizkien erreklamazioak eta iradokizunak aurkez ditzaten. Informazio publikoko epe hau igarotzen bada inolako erreklamazio edo iradokizunik aurkeztu gabe, hasierako onespen-erabaki hau behin betikoa dela ulertuko da.
5.3. 2004-2005. ikasturtean Lanbide Hastapenetako programa garatzeko Eusko Jaurlaritzarekin Hitzarmena egitea.

- Eusko Jaurlaritzaren Hezkuntza, Unibertsitate eta Ikerketa Sailarekin dagokion Lankidetza Hitzarmena izenpetzea Lanbide Hastapenetako Programa 2004-2005 ikasturte honetan emateko.

5.4. Lanbide Hastapenetako programara egin beharreko udal-ekarpenen xehetasuna.

· 2004ko azaro eta abendurako udal-ekarpen berri hauek onartzea.

5.5. Toki Garapeneko Agente bat kontratatzeko INEM-ekin izenpetu beharreko Lankidetza-Protokoloa

1.- Aipaturiko Lankidetza Protokoloa beste urtebetez luza dezala eskatzea INEM-i.

2.- Halaber, 27.045,5 €-ko dirulaguntza eskatzea INEM-I Toki Garapeneko Agentearen kontratazio berrirako.

3.- INEM-ek diru-laguntza hori emango duela berresten badu, berriro Jorge Blázquez Segura kontratatzea Toki Garapeneko Agente gisa urtebeterako, EFAPEBAE-ko 13. mailari dagokion lan-saria ordainduko zaiolarik”.

6. KIROLAK

6.1. Igeriketa egokituaren zerbitzua kontratatzeko lehiaketa.

1.- Ikasturte hau “e-goitek” enpresarekin bukatzea.

2.- Gobernu Junta honen hurrengo bilkurarako, zerbitzu hau ondorengo lau ikasturteetarako lehiaketa bidez esleitzeko Administrazio Klausula Partikularren eta Baldintza Teknikoen Agiria prestatzea.

7.- LURRALDEAREN ANTOLAMENDUA

7.1. Debagoieneko Taxi Elkarteak Udalei egindako proposamenak

- Proposamen horiek Udaletara helaraztea azaroan beharrezko erabakiak har ditzaten, lehenbailehen Mankomunitateari jakinarazteko eskatuz.

8.- LEHENDAKARITZA

8.1. Lehendakaritzaren Ebazpenak

Berri ematea.

9.- GALDE-ESKEAK

Estatutuen zirriborro berria banatzea

· Azaroko Gobernu Juntarako zirriborroa aldatzeko proposamenak aurkeztea.

· Gobernu Juntak abenduan egingo duen bilkuran hasierako onespena ematea.

